
Openbaring 6 ontvang op 30 Julie 2018 

“Wees stil en weet EK IS LIEFDE! Raak stil in jou aarde 
en laat EK spreek in jou gees. EK IS jou Liewe Vader, EK 
wat jou lei tot MY Lig deur Waarheid. MY Boerevolk, EK 
IS jou VADER! MY Dogter van Sion, weet dat EK IS jou 
Leier en Verlossing. MY Dogter, EK wil hê jy moet weet 
dat vandat MY Klipwiel van Lig in jou begin draai het, is 
daar groot geestelike aktiwiteit werksaam. Beide goed 
en sleg. 
Goed, bedoelende, EK wat MY Brood bring deur jou en 
andere vir MY kinders wat hulle harte voorberei vir MY 
om MY Groot Plan in werking te stel vir hulle. MY Gees 
van Liefde en Waarheid is werksaam in hulle wat na MY 
terugkeer en hulle wat honger is na Brood. MY Krag en 
Wysheid word vir hulle beskikbaar gestel, hulle wie ‘n 
oop leerbare gees het wat MY liefhet. Die doel van MY 
Klipwiel moet onthou word: Om julle harte van klip vir 
MY te bring en offer in gees, in ruil vir ‘n hart van vlees 
vol Liefde. MY verlore skape moet terugkom. Daarom, 
moenie ophou om MY Brood te deel in Nederigheid en 
Liefde nie. MY kinders moet gevoed word met MY 
Liefdeswyn! 

Sleg, bedoelende, groot geestelike oorlog en weerstand 
vanaf MY teenpool, sy swart vrou en hulle gesante! 
Weet dat wanneer jy vir MY Waarheid opstaan en MY 
Waarheid spreek en doen, sal jy verwerp en bespot 
word deur menige! Jy sal weerstand kry en die 
dwaalleraars sal jou probeer stilmaak en afmaak as ‘n 
leuenaar. MY teenpool sal al sy kragte inspan en meer 
van sy dwaalgeeste loslaat oor jou, MY Boerevolk! MY 
teenpool weet MY Klipwiel is MY herbevestiging en 
herinnering dat hy en die dood klaar oorwin is deur MY 
Bloedoffer! Hy sal elkeen van julle probeer vasgryp en 
laat twyfel in MY en MY Beloftes. Hy teiken juis vir jou 
MY Boerevolk, want JY is MY Gelofte-Verbondsvolk, MY 
oogappel, MY Geliefde! Jy, MY Huis van Juda saam met 
MY Huis van IsraEL! 
Wees vrolik MY Sion! EK wandel op jou Berg en wees 
verseker, EK IS WAT EK IS! MY Wet vir ewig in jou hart 
deur MY Liefdesvlam! Wanneer dinge moeilik gaan in 
julle lewens, wees vrolik en gelukkig wanneer EK in 
beheer daarvan is! Hou aan werk saam met MY Sewe in 
jou. Laat Hulle toe om jou te lei in elke aspek waarvoor 
Hulle staan: Liefde, Vrolikheid, Werksame Wil en 
Lydsaamheid, Orde, Erns, Geduld en Barmhartigheid. 
Kyk op na MY as jou eerste en enigste Leier en Koning 
van jou lewe. Wees geseënd terwyl die Leeu aan jou sy 
loop. MY Boodskappers beskerm en lei jou deur en 
deur. Al wat jy eers moet doen is om MY toe te laat, 
want EK IS Liefde en Alwys. EK IS lief vir jou!” 

 
Openbaring 7 ontvang op 31 Julie 2018 

“MY kneg, MY kind, skryf weer aan MY Volk! Wees kalm 
en loop oor die waters! Heers oor jou aarde! Heers oor 
MY Skepping! Skei die Lig en die duisternis met MY 
Liefling-steen! EK IS! Luister in jou hart na wat EK vir jou 
sê. Gaan nou dadelik en met haas! Lees in die Evangelie 

van MY volgeling en geliefde kneg! Mattheus is sy 
naam. Kyk, EK het hom innig oneindig lief! Gaan lees 
die eerste drie verse van die derde hoofstuk en ook, 
voeg dit by hierdie skryfwerk van MY Gees!” 

Mattheus 3:1-3: 

“In daardie dae het JeHôWganan die Wasser (Johannes 
die doper) opgetree en in die wildernis van JeHûWdah 
(Juda) verkondig en gesê: ‘Bekeer julle, want die 
Koninkryk van die Hemele het naby gekom.’ Want dit is 
hy van wie deur die Profeet JeshaJaHûW (Jesaja) 
gespreek is toe hy gesê het: Die stem van een wat roep 
in die wildernis: Maak gelyk in die woestyn 'n grootpad 
[vir onse Elohey]! [JeshaJaHûW 40:3]” 

“Kan jy sien? Sien jy dit, MY kneg? Is dit nie MY Klipwiel 
in Sion wat draai nou in julle tyd nie, MY Volk? Is dit nie 
MY knegte en verkondigers wat uitroep in julle woestyn
-harte om julle te bekeer en terug te kom na MY nie? 
MY boodskappers, is dit nie MY Gees, julle Trooster, 
wat roep en werk deur julle monde en hande nie? MY 
Volk, maak gelyk in die woestyn van jou hart ‘n 
grootpad vir MY! ‘n Pad wat lei na die vleeswording van 
julle elkeen se harte! MY Lig van Vuur wat julle harte 
van klip sal smelt en suiwer vir MY en jou! Johannes, 
MY EliJaH! MY Voorloper in jou! Weereens! Weereens 
nooi EK jou uit, MY Boerevolk, MY Huis van Juda! Los 
jou aardse materialistiese verbonde en kom sluit ‘n 
Liefdes-Verbond met MY, jou Skepper, jou Ewige EK IS 
WAT EK IS! EK sal jou lei in die Wolkkolom deur die dag 
en in die Vuurkolom deur die nag! Berei ‘n weg vir MY 
om in te kom in jou wildernis, en saam met jou te werk 
om jou woestyn te omskep in ons Paradys! Onthou MY 
Woorde: Daar sal ‘n Nuwe Hemele en ‘n nuwe Aarde 
wees! MY Nuwe Jerusalem sal neerdaal. Onthou jy MY 
Woorde? Julle wat slaap gaan MY mis soos dou in die 
vroeë oggend, want julle slaap laat! Hierdie is MY 
Liefdesversoek aan jou MY Boerevolk, kom bring jou 
hart! Vertrou op MY alleen! Neem hierdie Brood in jou 
hand en kom eet saam MY. 

EK het reeds neergedaal op MY Berg Sion! MY Dogter, 
blaas die ramshorings! Seën MY Volk in elke windrigting 
en bid in jou hart! Hou aan MY Brood deel aan die 
armes en genees die siekes in MY Naam! Onthou, 
Vuurwarm onwankelbare Geloof in MY! MY Volk, kom 
terug na MY as EEN! EK wil Trou! Moenie langer uitstel 
nie, MY Oliebronne floreer en is eindeloos, kom skep en 
maak vol jou kannetjie! Wees ‘n liefdesmaagd vir MY! 
Die oorlog is warm in die geestesryke; wapens gerig 
teen jou, o Huis van Juda! EK IS spreek! Seël af jou 
Aarde met MY Liefdeslaer! EK veg dan vir jou! Edel is 
die man wat Liefde verkies! Edel is die Volk wat MY 
verkies! Neem jou vrye wil, dink aan MY en gaan wees 
lief vir jou naaste. Wees weer lief vir MY, MY Volk! 
Geseënd is die siel waarin MY Brood nou breek.” 

